
INSTITUCIONET E PËRKOHSHME TË VETQEVERISJES

PRIVREMENE INSTITUCIJE SAMOUPRAVLJANJA

PROVISIONAL INSTITUTIONS OF SELF-GOVERNMENT
MINISTRIA E BUJQËSISË, PYLLTARISË DHE ZHVILLIMIT RURALMINISTARSTVO POLJOPRIVREDE, ŠUMARSTVA I SEOSKOG RAZVOJA
MINISTRY OF AGRICULTURE, FORESTRY AND RURAL DEVELOPMENT
Ministri i Ministrisë së Bujqësisë, Pylltarisë dhe Zhvillimit Rural, duke u bazuar në:

Rregulloren  e UNMIK-ut nr. 2001/19 të datës 13 shtator 2001 Mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1.3 pika (d) dhe Rregulloren Nr. 2005/15 për ndryshimin e Rregullores së UNMIK-ut Nr. 2001/19 mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 4 të Ligjit për Verërat  Nr. 02/L -8 të dt. 14 tetor 2005,
Miraton :
UDHËZIM ADMINISTRATIV MA – NR – 05/2006

Për caktimin  e  Institucionit të autorizuar për kryerjen e analizave hulumtimit dhe vlerësimin e verërave në Kosovë

Neni 1
Qëllimi

Qëllimi i këtij Udhëzimi Administrativ është që Ministria e Bujqësisë, Pylltarisë dhe Zhvillimit Rural të autorizoj Institutin Bujqësor të Kosovës në Pejë për kryerjen e analizave   hulumtimeve  dhe vlerësimet e verës, mushtit dhe produkteve tjera  të përpunimit të rrushit e të verës në Kosovë.
Neni 2
Marrja e mostrave  me qëllim të vlerësimit  për kategorizimin e verës bëhet nga instituti i autorizuar nga Ministria e Bujqësisë, Pylltarisë dhe Zhvillimit Rural, në bashkëpunim me inspektorët  përkatës.
Neni 3
Institucioni i autorizuar nga neni 1 i këtij Udhëzimi Administrativ  do të bashkëpunoj me kultivuesit e rrushit dhe prodhuesit e verës  në territorin e Kosovës me qëllim të sigurimit të kontrollimit profesional të paraparë me dispozitat konform ligjit për Verërat.
Neni 4
Institucioni i autorizuar në bazë të këtij Udhëzimi Administrativ, obligohet të përgatit raport me shkrim për të dhënat sipas nenit 1 të këtij Udhëzimi Administrativ, ku një kopje nga kjo dërgohet tek zyrtari përgjegjës në Ministrinë e Bujqësisë,  Pylltarisë dhe Zhvillimit Rural.
Neni 5
Prodhuesit  e verës janë të detyruar  që për çdo vit nga Institucioni i autorizuar shkencorë të  sigurojnë    dokumentacion të nevojshëm konform nenit 4.1 (d) të Ligjit për Verërat.
Neni 6
Prodhuesit e verës janë të detyruar që për çdo vit të pajisën me rezultatet e vlerësimit të verërave , nga Instituti i autorizuar shkencor.  
Neni 7
Institucionit të autorizuar nga Ministria e Bujqësisë, Pylltarisë dhe Zhvillimit Rural me një akt të veçantë  mund t’i caktohen edhe detyra  tjera.

Neni 8
Me hyrjen në fuqi të këtij  Udhëzimi Administrativ, shfuqizohet  Udhëzimi Administrativ Nr. 2003/2 i dt. 12.03.2003.
Neni 9
Ky Udhëzim Administrativ hyn në fuqi ditën e nënshkrimit.
Prishtinë, 2.06.2006                                     Zëvendësministri i Ministrisë së Bujqësisë,
                                                                                  Pylltarisë dhe Zhvillimit Rural 

                                                                                            Tomë  Hajdaraj

